
A producion de leite en Galicia segue
maioritariamente un modelo intensivo baseado
no cultivo de millo no veran con rotacién de
raigras italiano no outono, para ensilar na
primavera seguinte. Estudos previos realizados
no CIAM apuntaron ao bo comportamento
dos trevos anuais como cultivo de inverno.
Por outra banda, tamén se demostrou neste
centro a potencialidade do xurro de vactin
xerado na propia explotaciéon como fertilizante
nitroxenado. Para seguir afondando nestes
conecementos —mesturas invernais para
ensilar e fertilizaciéon con xurro de vacin—,
este traballo avaliou o rendemento produtivo
e o valor nutricional dunha mestura de trevos
anuais con raigrés hibrido fronte ao monocultivo
tradicional de raigras italiano, fertilizados ambos
con doses variables de nitréxeno procedente de
xurro de vacun.

Implantacion do ensaio, fertilizacion
de fondo e sementeira

O ensaio levouse a cabo durante diias campanas
(2012-13 e 2013-14) nunha parcela experimental
do CIAM, de clima temperado-htiimido e de solos
moderadamente acidos con fertilidade media.

Compararonse 2 cultivos:

1. Raigras hibrido (Lolium boucheanum Kvnth.)
cv ‘Barsilo” (10 kg/ha) combinado coa seguinte
mestura de trevos:

e trevo encarnado (Trifolium incarnatun L.) cv
“Contea” (6 kg/ha)

e trevo migueliano (T. michelianum Savi) cv
‘Bolta” (3 kg/ha)

e trevo persa (T. resupinatum L. ssp.
resupinatum) cv ‘Nitro Plus” (3 kg/ha)

 trevo alexandrino (T. alexandrinum L.) cv
“Alex” (3 kg/ha)

« trevo vesiculoso (T. vesiculosum Savi) cv “Zulu

II' (3 kg/ha),

2. Raigras italiano non alternativo (Lolium
multiflorum L.) cv 'Bolero” (40 kg/ha) en
monocultivo.

A sementeira realizouse en novembro en ambos
os dous anos. Todos os trevos estaban inoculados
con Rhizobium.

Dentro de cada un destes cultivos avalidronse 4
doses de N procedentes do xurro, que foi aplicado
por inxeccién en outubro (2012) ou en novembro
(2013):

0 (Control)
50 kg N/ha
100 kg N/ha
150 kg N/ha

Cada parcela experimental media 5 m x 66 m,
e establecéronse 4 repeticions por tratamento.

A dose que se empregou de nitroxeno axustouse
considerando unha eficiencia total de N do
67 %. Para complementar o xurro, aplicdronse
superfosfato e cloruro potasico de fondo, ata
acadar uns niveis minimos de 60 kg/ha de P,0, e
130 kg/ha de K,0. Tamén se realizou un encalado
con 1000 kg/ha de Ca,O.

O ensaio desenvolveuse cunha temperatura similar
e unha precipitacién maior 4 media dos tltimos
15 anos, e estableceuse satisfactoriamente.

O aproveitamento realizouse nun tinico corte
(segadora rotativa acondicionadora de rolo
Kuhn), que tivo lugar en maio en ambos os dous
anos. Tras o presecado da herba acabada de segar

durante 24 horas, obtivose unha rotopaca por
cada parcela elemental para a posterior analise
(rotoempacadora Vicon Opticut).

A continuacion imos ver os resultados.

1) Composicion botanica na
mestura con trevos

Como era previsible, o aumento da dose de N
reduciu a proporcién de trevos (do 90 % sen N
ao 70 % no tratamento 150 kg N/ha), a favor
do raigras hibrido. Este resultado atribtese
ao efecto inhibidor do nitrato do solo sobre
o desenvolvemento do Rhizobium. Ainda asi,
os investigadores consideran a proporcion de
leguminosas obtida no tratamento co maior nivel
de N relativamente alta.

2) Rendemento

O rendemento de materia seca da mestura de
trevos e raigras hibrido foi significativamente
superior ao do raigras italiano (5625 vs. 3293 kg
MS/ha), o cal evidencia a baixa disponibilidade de
N do raigrés italiano, en contraste coa capacidade
de fixacion simbidtica de N dos trevos anuais.

O rendemento de proteina bruta tamén foi
significativamente superior na mestura con
trevos (782 vs. 215 kg PB/ha).

O rendemento de materia seca en ambos os dous
cultivos aumentou linealmente coa dose de N
aplicada, pero este efecto foi mdis importante
para o raigrds italiano (Qque aumentou de 2.125 kg
MS/ha sen N ata 4.414 kg MS/ha no tratamento
150 kg N/ha) que para a mestura con trevos (que
aumentou de 5.122 kg MS/ha sen N ata 6.170 kg
MS/ha no tratamento 150 kg N/ha). O incremento
do rendemento en proteina bruta a medida que
aumentaba o N tamén foi mais evidente no
raigras italiano que na mestura con trevos, de
forma similar que para a materia seca.

3) Valor nutricional

Os seguintes parametros analizaronse mediante
espectroscopia de reflectancia no infravermello
préximo (NIRS), previo secado a peso constante
e moido a Imm: materia organica (MO), proteina
bruta (PB), fibra acido deterxente (FAD), fibra
neutro deterxente (FND), carbohidratos solubles
en auga (CSA), carbohidratos non estruturais

Recollida de cada parcela elemental mediante rotopacas encintadas

Efecto da fertilizacion con nitréxeno no cultivo do raigras italiano

totais (CNET) e dixestibilidade in vitro da materia
organica (DMOIV).

O tipo de cultivo afectou todos os parametros
nutricionais avaliados, excepto a fibra neutro
deterxente (FND). Comparado coa mestura de
trevos con raigras hibrido, o raigrds italiano
mostrou niveis mais elevados de case todos
os parametros: de materia seca (39,9 vs. 22,3
%), de materia organica (94,5 vs. 90,4 %MS), de
carbohidratos non estruturais (38,2 vs. 15 %$MS),
de carbohidratos solubles en auga (36,6 vs. 12,2
%MS) e de dixestibilidade in vitro (74,5 vs. 68,9
% MS); mentres que o contido de proteina bruta
foi claramente inferior (6,7 vs. 13,9 %MS). Estes
datos corroboran estudos previos que ponen de
manifesto a elevada ensilabilidade do raigras
italiano, o seu alto valor enerxético, pero o seu
baixo contido en proteina.

A dose de N tivo un efecto significativo para o
conxunto dos cultivos no contido en proteina
bruta, que diminuiu a medida que aumentaba
a dose de N. O motivo deste descenso da PB
é debido ao aumento da fraccién de raigras
da mestura trevo/raigras hibrido a medida
que aumentaba o N, dado o maior contido
proteico dos trevos comparado co raigras. Os
demais parametros nutricionais analizados non
presentaron diferenzas significativas salvo a fibra
neutro deterxente que aumentou lixeiramente.

A interaccion “cultivo x ano” foi baixa, suxerindo
un comportamento uniforme dos cultivos
avaliados nos dous anos do ensaio.

Conclusion

O cultivo de trevos anuais con raigras hibrido
fertilizado con xurro de vactin tivo un rendemento
superior —tanto de materia seca como de proteina
bruta- que o monocultivo tradicional de raigras
italiano. Esta superioridade foise reducindo co
incremento da dose de N pero mantivose ao
longo de todos os niveis de fertilizacion, o que
pon de manifesto a importante capacidade de
fixacién de N dos trevos. A medida que aumentou
a achega de xurro, a composicién botdnica da
mestura sementada derivou cara a unha menor
proporcion de leguminosas, a favor do raigras
hibrido. Dado que este tGltimo ten menor contido
proteico que os trevos, a mestura raigras hibrido/
trevos diminude o seu rendemento proteico a
medida que aumenta o nivel de fertilizacién. &8¢

